
                           ÜMUMİ QAYDALAR
“Maye,qaz və plazma  mexanikası ” elmi ixtisası 20 – Mexanika  ixtisası, 2003.01 “Maye, qaz və plazma mexanikası ” istiqaməti proqramı üzrə doktoranturada elmi-pedaqoji kadrlar hazırlığının variativ hissəsinə aid məcburi fəndir.
“Maye, qaz və plazma  mexanikası ” elmi ixtisasının öyrənilməsi bakalavr və magistr hazırlığı üzrə əsas təhsil proqramının mənimsənilməsi prosesində doktorantların yiyələndiyi biliklərin məcmusuna əsaslanır. Proqramın əsasını aşağıdakı fənlərin əsas müddəaları təşkil edir: “Bütöv mühit mexanikası və termodinamika”, “Hidromexanika”, “Maye qaz  mexanikası   ”, “Yeraltı hidravlika ”, “Maye və qazların elektro - və magnit hidrodinamikası ”. 
“Maye,qaz və plazma mexanikası ” elmi ixtisası üzrə fəlsəfə doktoru imtahanına daxil edilmiş sualların mənimsənilməsinin nəticələri doktorantların elmi-tədqiqat və peşəkar fəaliyyətləri üçün həlledici əhəmiyyətə malikdir.
“Maye,qaz və plazma  mexanikası ” elmi ixtisası  üzrə fəlsəfə doktoru imtahanı tədris planında və təqvim tədris qrafikində müəyyən edilmiş müddətlərdə keçirilir.
“Maye,qaz və plazma  mexanikası ” elmi ixtisası üzrə fəlsəfə doktoru imtahanı proqramında fəlsəfə doktoru imtahanının hədəfləri və məqsədləri, ona olan tələblər müəyyən edilmiş, fəlsəfə doktoru imtahanının məzmunu və qiymətləndirmə meyarları təsvir edilmişdir.
“Maye,qaz və plazma  mexanikası ” elmi ixtisası geniş erudisiyalı, fundamental elmi bazaya malik olan, elmi yaradıcılığın metodologiyası və müasir informasiya texnologiyaları barədə məlumatlı, müstəqil elmi-tədqiqat və elmi-pedaqoji fəaliyyətlə məşğul olmağı bacaran və buna hazır olan şəxsiyyətin formalaşmasına imkan yaradır.

I BÖLMƏ. ELMİ İXTİSAS ÜZRƏ FƏLSƏFƏ DOKTORU 
İMTAHANININ HƏDƏFLƏRİ VƏ MƏQSƏDLƏRİ
2003.01 - “Maye,qaz və plazma  mexanikası ” elmi ixtisas üzrə doktoranturada təhsil alanların hazırlığının hədəfi mexanikanın  müxtəlif sahələri və Maye,qaz və plazma mexanikası  üzrə  elm və texnika sahələri üçün  ali ixtisaslı kadrlar hazırlanmasından, bu sahələrin elmi və elmi-pedaqoji kadrlarla, həmçinin elmi-nəzəri mexanika, fizika və riyaziyyat üzrə  sahəsində analizin müasir elmi metodlarına yiyələnmiş yüksək ixtisaslı mütəxəssislərlə təmin etməkdən, doktorantın elmi ixtisas fənlərinin öyrənilməsinin yekunlarına əsasən onun bacarıqlarının səviyyəsini aşkar etmək və qiymətləndirməkdən ibarətdir.
Tədqiqatın məzmunu aşağıdakılardır: Maye,qaz və plazmanın və fiziki sahələrin mühitdə başverən yerdəyişmələrində , mexaniki hadisələrdə və  fiziki proseslərdə   qanunauyğunluqları və qarşılıqlı təsirlərini nəzəri və eksperemental  öyrənən və təhlil edən, mürəkkəb təbiət hadisələrini , elmi və praktiki məsələləri yeni metodlarla tədqiq edən,  elm və texnikanın göstərilən istiqamətdə yeni elmi nəticələrlə əlaqəli şəkildə təhlil edilməsi. 
Tədqiqatın obyekti aşağıdakılardır: Maye,qaz və plazmadan ibarət mühitlərin və onların maddi olan təbii tikililər,mühəndis  qurğuları, maşın və mexanizimlər,  konstruksiyalar və onların elementləri ,ənənəvi  və qeyri -klassik materiallarla  bərabər qeyri maddi  xüsusi mühitlər olan qravitasiya , elektromaqnit, şualanma və temperatur sahələri.Tədqiqat obyektlərinin hissələri və elementləri  arasında və təbiət hadisələri və  texnoloji proseslərdə  qarşılıqlı təsirlərini və xassələrini öyrənilməsi üçün tətbiq olunan metodlar və nəzəriyyələr.
Qaza bənzər mühitlərin,mayelərin və deformasiya olunan cisimlərin birgə hərəkətində yaranan nəzəri problemlər üzrə biliklərin dərinləşməsi.
        Elmi ixtisas üzrə fəlsəfə doktoru imtahanının hədəfi təhsil alanlar tərəfindən əsas ali təhsil proqramının - 20 - “Mexanika” hazırlıq istiqaməti, 2003.01 - “Maye,qaz və plazma mexanikası ” istiqaməti üzrə doktoranturada elmi-pedaqoji kadrlar hazırlanması proqramının mənimsənilməsinin nəticələrinin Dövlət Ali Təhsil Standartlarının müvafiq tələblərinə nə dərəcədə uyğun olduğunu təyin etməkdir.
Elmi ixtisas üzrə fəlsəfə doktoru imtahanının məqsədləri:
· elmi ixtisas üzrə fəlsəfə doktoru imtahanına hazırlıq və fəlsəfə doktoru imtahanının verilməsi prosesində 20 - “Mexanika” hazırlıq istiqaməti üzrə Dövlət Ali Təhsıl Standartlarının tələbləri (ali ixtisaslı kadrların hazırlıq səviyyəsi) və təhsil alanların ali təhsil proqramının - doktoranturada elmi-pedaqoji kadrların hazırlanması proqramının mənimsənilməsi prosesində əldə etdikləri faktiki bilik, bacarıq və vərdişlər, o cümlədən  maye,qaza və plazma hərəkətlərində bütöv mühit mexanikası qanunları,bütöv mühit mexanikasında istifadə edilən metodlar, bütöv mühit mexanikasının modelləri  üzrə ümumi və xüsusi biliklər, onların texnoloji parametlərinin arasındakı uyğunluqları  təyin etmək; 
· doktorantın maye,qaz və plazma mexanikasının ümumi anlayışlarını, predmetini və metodologiyasını,mexanika elminin fundamental problemlərini, tədqiq edilən hadisə, proses və məsələlərə əsas elmi yanaşmaları nə dərəcədə mənimsədiyini aşkar etmək;
· doktorantın mexanika üzrə nəzəri və eksperemental təcrübi bilikləri, nəzəriyyə və prinsipləri hərəkət obyektlərinin  mexaniki hərəkət, təbii hadisələr və texnoloji proseslərə tətbiqini  təhlil etmək, yeni alınmış nəzəri və eksperemental nəticələri və  daha əvvəl məlum olan nəticələr üzrə müqayisəsini aparmaq,  qurğular və yeni yaradılan texnologiyalarda fizika-mexaniki  qanunauyğunluqları aşkar etmək,  nəzəri və praktiki məsələlərin fiziki mahiyətini dərk etmək  və  nəticələrin öncədən analizini aparmaqla  qiymətləndirmək;
· doktorantın maye,qaz və plazma mexanikasının sahəsində tədqiqat metodlarını müstəqil öyrənmək, müasir elmi nailiyyətləri tənqidi mövqedən təhlil etmək və qiymətləndirmək, tədqiqat və praktiki xarakterli məsələlərin həlli zamanı yeni ideyalar irəli sürmək, baxılan  məsələnin riyazi modelləşdirilməsi prosesində  əsas parametrləri seçmək,  həll  üsullarını qiymətləndirmək.

II BÖLMƏ. FƏLSƏFƏ DOKTORU İMTAHANININ VERİLMƏSİ PROSESİNDƏ YOXLANAN BACARIQLAR
Doktorantura proqramının ixtisas fənni üzrə fəlsəfə doktoru imtahanı aşağıda sadalanan bacarıqların üzə çıxarılmasına yönəldilmişdir:
Universal bacarıqlar:
· maye,qaz və plazma mexanikası  sahəsində  elmi nailiyyətləri tənqidi mövqedən təhlil etmək və qiymətləndirmək, tədqiqat və praktiki xarakterli məsələlərin həlli zamanı, o cümlədən fənlərarası sahələrdə yeni ideyalar irəli sürmək qabiliyyəti;
Ümumi peşəkar bacarıqlar:
· maye,qaz və plazma mexanikası  sahəsində müasir tədqiqat metodlarından və informasiya-kommunikasiya texnologiyalarından istifadə etməklə müstəqil elmi-tədqiqat fəaliyyətini həyata keçirmək qabiliyyəti.
Peşəkar bacarıqlar:
· maye,qaz və plazma mexanikası   üzrə  nəzəri və eksperimental tədqiqatların metod və prinsiplərin  mənimsənilməsi;
· bütöv mühit mexanikası  elminin təbiət  hadisələri və texnoloji proseslərə muasir nəzəriyyə və yeni metodlarının tətbiqini   təhlil etmək qabiliyyəti;
· təbiət hadisələri, texnoloji proseslər və mexanikanın  xüsusi sahəsində   qanunauyğunluqlarının  analizində bütöv mühit mexanikası elminin  nəzəri əsaslarından istifadə etmək qabiliyyəti.
Fəlsəfə doktoru imtahanında doktorant aşağıda sadalanan bilik, bacarıq və vərdişlərini nümayiş etdirməlidir:
biliklər: 
- maye,qaz və plazma  mexanikasının nəzəri  bilikləri , praktiki metodları və   istehsalat  təcrübəsi sahəsində  elmi-tədqiqat fəaliyyətinin əsas metodları və prinsipləri;
-  maye,qaz və plazma  nəzəriyyəsinin tətbiq  istiqamətləri  və eksperimental tədqiqatların üsulları;
- mexanikaya aid klassik və müasir  tədqiqatların metodoloji xarakteristikaları;
- mexanika  elminin nəzəri əsasları, tədqiqat məsələlərinin qoyuluşu üsulları;
- bütöv mühit mexanikasının inkişaf mərhələləri və onun  qanunauyğunluqları;
- fizika və mexanika qanunlarının   müasir texnika və texnologiyaların genişləndirilməsində əsas rolu və yeri ;
- mexanikanın elmin  və  texnikanın müxtəlif  sahələriylə  əlaqəsi;
-  mexanikanın riyaziyyat,fizika və texnika elmləri ilə əlaqəsi və səlahiyyət oblastlarının  inkişafı;
- mexanika sahəsində müasir nəzəriyyələr, yeni elmi mərkəzlər və  elmi axtarışın metodologiyası;
-  maye,qaz və plazma  mexanikasının  texnikanın yeni sahələrinə tətbiqinin əsas problemləri, onların xassələrinin müxtəlifliyi, təbiətdə və texnologiyada başverən  proseslərdə qarşılıqlı əlaqələrini bilmək ;
bacarıqlar: 
- baxılan təbiət hadisəsinə maye,qaz və plazması  mexanikasında təyin edici münasibətin düzgün seçilməsi,bu mühitlər üçün termodinamikanın qanunlarının tətbiqi zərürətinin dərəcəsini dərk edilməsi,  müxtəlif hərəkət və prosesləri xarakterizə edən parametrlərinin təyin edilməsi;
- maye,qaz və plazma  mexanikasında məsaməli mühitlər üçün deformasiya sahəsinin və dinamik xarakteristikasının kəsilməsini ödəyən və bütövlük  hipotezasına  zidd olmayan şərtlərinin seçilməsi;  
- konkret bütöv mühitin hərəkətinin xarakterizə edən tənliklərin tam sistemini qurmaq , onlar üçün başlanğıc və sərhəd şərtlərini qoymaq və tələb olunan məsələnin  həll metodunu seçmək; 
- nəzəri tədqiqat və praktiki xarakterli məsələlərin həllinə diferensial və inteqral prinsipləri tətbiq etmək,məsələlrin həllinin alternativ  variantlarını   təhlil etmək;
  -maye, qaz və plazma  mexanikasının məsələsini riyazi modelləşdirmək və həll etmək, belə məsələlərin həllinə  müasir texnikasını tətbiq etmək;
-maye,qaz və plazma mexanikası üzrə   praktiki xarakterli məsələlrin həllində yeni hipotezalar təklif etmək və onların yoxlanması yollarını təklif etmək;
_ yeni idealar irəli sürmək,texnoloji sahədəki son  nailiyyətlər, riyazi modeləşdirmənin müasir informasiya və komunikasiya texnologiyalarının tətbiqi ilə həyata keçirilməsi,yeni  riyazi hesablama metodlarının öyrənilməsi  və tətbiq etmək; 
-  maye,qaz və plazma  mühitlərinin hərəkətini ətraf mühit amilərini və xarici təsirləri nəzə almaqla birgə tədqiq etmək;
- müxtəlif proseslərdə, sikllərdə  və  texnikanın müxtəlif sahələrində tətbiq olunan maye,qaz və plazmanın hərəkətinin tədqiqi sahəsində  yaranan problemlərinin məmbəyini aşkar etmək, onların həll üsullarını təklif etmək və gözlənilən  nəticələri qiymətləndirmək;
- maye,qaz və plazma  mexanikası  elminin öyrənilməsinə müasir metodları  tətbiq etmək, mexanika elminin problemləri barədə şəxsi fikrini bildirmək;
- maye,qaz və plazma  mexanikası sahəsində əldə edilmiş bilik və bacarıqların konkret məsələlərin həllində tətbiqi üçün riyazi modellərin işlənib hazırlanması və müvafiq hesablamaları həyata keçirmək; 
- nəzəri və eksperemental tədqiqatların  nəticələrini analitik şəkildə tərtib etmək və izahını təqdim;
vərdişlər: 
- mexanika elmində nəzəri  tədqiqat və praktiki xarakterli məsələlərin həllini, o cümlədən fənlərarası sahələrdə yaranan metodoloji problemləri təhlil etmək;
-bütöv mühit mexanikasının sahəsindəki  qanunauyğunluqlar üzrə biliklərini praktiki faliyyətində tətbiq etmək  marağı və  qabiliyyətinin olması,müstəqil şəkildə maye qaz mexanikası problemləri ilə əlaqədar olan elmi və metodiki ədəbiyyatı öyrənmək və mənimsəmək vərdişinə malik olmaq; 
-maye və qaz  mexanikasında  müstəqil nəzəri və empirik tədqiqat aparmaq qabiliyyətini ;
- maye və  qaz mexanikası  sahəsindəki riyazi analitik biliklərin  və fiziki eksperemental nəticələrin düzgün  əsaslandırılması,tətqiqat məsələlərinə elmi-praktik yanaşmaların düzgün qiymətləndirilməsi  qabiliyyəti;
- maye və qaz mexanikası sahəsində həll  edilən məsələlərdə mexanikanın ümumi nəzəriyyəsinin teorem və prinsiplərinin praktiki tətbiq etmək qabiliyyəti;
- mexanika sahəsində ölçmələr aparmaq, müşahidələr  və hesablamalar üçün vasitələrdən istifadə etmək bacarığı ;
- maye və qaz mexanikası üzrə axın rejimləri, stasionar və qeyristasoinar proseslərdə əsas hidrodinamiki və fiziki parametrlərin qiymətləndirilməsi metodikası, onlarım  təmin olunmasının təhlili metodlarını ; 
- mexanika sahəsində mənimsənilmiş bilik və bacarıqlar əsasında analitik qabiliyyət və praktiki  iş vərdişlərinə malik olmaq;
- bütöv mühit mexanikasının müxtəlif sahələri üzrə və fiziki metodların tətbiqi ilə aparılan ekperemental işlər ,prinsip və düstürların tətbiqi ilə praktiki iş vərdişiləri,  nəticələrin analizi və ümumuləşdirilməsi.

III BÖLMƏ. FƏLSƏFƏ DOKTORU İMTAHANI PROQRAMININ MƏZMUNU
Proqramın əsasını bütöv mühit mexanikası və termodinamika, hidromexanika,qaz dinamikası, elektrodinamika və maqnit hidrodinamikası,qazların və plazmanın kinetik nəzəriyyəsi təşkil edir. 

          FƏSİL 1.   BÜTÖV MÜHİT MEXANİKASI VƏ TERMODİNAMİKA
1.Giriş müddəalar. 
 Bütöv mühit anlayışı.  Cisimlərin Bütöv mühit mexanikasının predmeti,problemləri və metodları. Bütöv mühit mexanikasının əsas  hipotezləri.  Real cisimlərin quruluşu, elementar hissəciklərin ölçüləri və qarşılıqlı təsirləri.Fiziki və həndəsi kiçik element. Maddi mühitlərin xüsusiyyətlərini, qarşılıqlı təsirlərini və hərəkətlərini təsvir etmək üçün mikroskopik, statistik və makroskopik fenomenoloji üsullar. 
2. Bütöv mühit kinematikası. Hesablama sistemləri və koordinat  sistemləri.  Kontinuumun hərəkəti və hərəkət qanunu. Nyuton mexanikasında inersiyal və qeyri-inersiyal hesablama sistemləri. Bütöv mühitin hərəkətinin öyrənilməsində Eyler və Laqranj nöqteyi nəzərləri. Eyler koordinatları və Laqranj koordinatları. Eyler təsvirindən Laqranj təsvirinə və tərsinə keçid. 
Hərəkətin kinematik xarakteristikası və onların təyini: yerdəyişmə, trayektoriya, sürət, cərəyan xətti, böhran nöqtələri, təcil, burulğan vektoru, sürət potensialı, sürətin sirkulyasiyası,  mühitin  qərarlaşmış və qərarlaşmamış hərəkəti. Burulğanların kinematik xassələri. Skalyar və vektorial meydanlar və onların xarakteristikaları. 
Deformasiya nəzəriyyəsi.Koşi-Qrin deformasiya tenzoru. Qrin deformasiya tenzoru komponentlərinin həndəsi mənası. Almansi deformasiya tenzoru. Almansi deformasiya tenzoru komponentlərinin həndəsi mənası. Deformasiya tenzorununinvariantları, bas oxları və baş komponentləri.Kiçik deformasiya tenzorunun  yerdəyişmə  vektorunun komponentlərinə  görə hesablanması. Çezaro düsturları. Deformasiya sürəti tenzoru, onun invariantları.Deformasiya tenzoru və deformasiya sürəti tenzorunun komponentlərinin  birgəlik şərtləri. Fəzanın evklidlik şərti.Riman- Kritoffel tenzoru.
3.  Dinamika  anlayışları və tənlikləri. Kütlənin saxlanması qanunu. Deformasiyaların birgəlik şərtləri. Kəsilməzlik şərtlərinin silindrik və sferik koordinat sistemində yazılışı.  Eyler və Laqranj dəyişənlərində kəsilməzlik tənliyi. Sıxılmazlıq şərti. Çox komponentli qarışıqlar. Diffuziya seli. Çoxkomponentli qarışıqlar üçün Eyler dəyişənlərində kəsilməzlik tənliyi. Bütöv mühit mexanikasında qüvvələrin klassifikasiyası: Xarici və daxili qüvvələr, həcmi(kütləvi) və səthi qüvvələr. Koşı, Piola və Kirxhof gərginlik tenzorları.
Bütöv mühit mexanikasının  saxlanma qanunları: Kütlə balansı, impuls, impuls momenti, kinetik, potensial və tam enerjinin tənlikləri. 
  Bütöv mühitin sonlu kütlələri üçün hərəkət miqdarı və hərəkət miqdarı momentinin saxlanma qanunları.  Bütöv mühitin hərəkət və hərəkət miqdarı momentinin diferensial tənlikləri.
Daxili səthi qüvvələrinin işi. Bütöv mühit üçün inteqral və diferensial formada kinetik enerji və canlı qüvvə tənlikləri. 
4. Bütöv mühitin sadə  modelləri və qapalı tənliklər sistemi.  İdeal maye və qaz modeli. Eyler tənlikləri. İdeal  sıxılmayan və sıxılan mayelər üçün tam tənliklər sistemi.Xətti elastiki cisim və xətti özlü maye modelləri. Elastiki cisim üçün yerdəyişmələrdə hərəkət tənliyi.Lame tənliyi. Özlü maye üçün hərəkət tənliyi. Navye-Stoks tənliyi.  Tomson teoremi və burulğanlar haqqında dinamik teoremlər. Burulğanın yaranması.  
5. Termodinamikanın əsas anlayışları və tənlikləri.  Hal parametrləri, hal fəzası, proseslər və dövrlər (tsiklər) haqqında  anlayış. Enerjinin saxlanması qanunu, daxili enerji. İstilik axını tənliyi. İstilik axını vektoru. Enerji və istilik axını üçün diferensial tənliklər. Furyenin istilik keçirmə qanunu. Müxtəlif xüsusi proseslər: adiabatik, izotermik və s. Dönən və dönməyən proseslər. Termodinamik proseslərdə dövrlər. Vəziyyətin termodinamik parametrləri. İş, istilik, daxili enerji, temperatur və entropiya anlayışları. Termodinamikanın birinci  qanunu. Vəziyyətin termodinamik potensialları. Bütöv mühit mexanikasının həlledici münasibətlərinin ümumi formaları. 
  Təkmil qaz. Karno zənciri (tsikli). Termodinamikanın ikinci qanunu. Entropiya və mütləq temperatur. Kompensasiya olunmayan istilik və entropiya. Dissipasiya bərabərsizliyi, Gibbs eyniliyi. Dissipativ funksiya. 
Onzaqer prinsipi haqqında anlayış. Hal tənlikləri. İki parametrli mühitlərin termodinamik potensialları. İdeal və özlü mühitlərin termodinamik xassələri.İstilik keçirmə.Bütöv mühitin universal tənliklər sistemi. Özlü istilik keçirən mayedə enerji dissipasiyası. 
6. Maye, qaz və plazma axınlarındakı kəsilmə səthləri.  Zəif və güclü kəsilmə səthləri. Bütövlüyün kəsilməsi. Maddi mühitlərdə və elektromaqnit sahəsində güclü kəsilmə səthlərindəki şərtlər. Tangensial kəsilmə və zərbə dalğaları. Maye, qaz və plazma mexanikasının tətbiq sahələri. Mexaniki modellər, məsələnin nəzəri sxemləşdirilməsi və qoyuluşu, eksperimental tədqiqat üsulları. Avtomodel həllər. Misallar. Maye, qaz və plazma mexanikasının inkişafındakı əsas tarixi mərhələlər
 
                        FƏSİL 2.  HİDROMEXANİKA
1. Hidrostatika. Potensiallı kütlə qüvvələri sahəsində maye və qazların müvazinəti. Arximed qanunu. Üzən cisimlərin müvazinəti və dayanıqlığı. 
2. İdeal sıxılmayan mayenin hərəkəti. Sıxılmayan mayenin kəsilməz potensiallı  hərəkətinin ümumi nəzəriyyəsi. Harmonik funksiyaların xassələri. İdeal sıxılmayan mayenin qeyri-məhdud (sonsuz) həcmində bərk cismin ixtiyari hərəkəti haqqında kinematik məsələ. İçərisində bərk cisim  hərəkət edən mayenin enerji, impuls və hərəkət miqdarı momenti. İdeal mayedə kürənin hərəkəti. Sərhədsiz maye kütləsində hərəkət edən cismə ideal mayenin təsir qüvvələri. Birləşmiş kütlələr nəzəriyyəsinin əsasları. D'Alamber paradoksu. İdeal mayenin müstəvi (müstəvi paralel) hərəkəti. Cərəyan funksiyası. Hidrodinamika və aerodinamika məsələlərinin  həllərində kompleks dəyişənli analitik funksiyalar nəzəriyyəsi üsullarının tətbiqi. Silindr və profil ətrafında stasionar maye axını. Çaplıgin düsturları və Jukovski teoremi. Profilin qeyri-stasionar axıdılması. Verilmiş burulğanlar və mənbələr üçün sürət sahəsinin təyini. Bio-Savar düsturları. Düzxətli və halqalı burulğanlar. Müstəvi axınında düzxətli burulğanların məcburi hərəkətinə səbəb olan qüvvələrin və təzyiqlərin paylanma qanunları. Başlanğıc və sərhəd şərtləri. Bernulli və Koşi-Laqranj inteqralları. 
Sonlu ölçülü qanad nəzəriyyəsi məsələsinin qoyuluşu və əsas nəticələri. Daşıyıcı xətt və daşıyıcı səth. Ağır sıxılmayan mayenin səthindəki dalğalar üçün Koşi-Puasson məsələsinin qoyuluşu. Harmonik dalğalar. Faza və qrup sürəti. Dalğaların dispersiyası. Proqressiv dalğalarda enerjinin ötürülməsi. Dayaz sularda dalğa nəzəriyyəsi. Bussinesq və Korteveqa-de-Vris tənlikləri. Qeyri-xətti dalğalar. Soliton. 
3. Özlü mayelərin hərəkəti. Sərhəd qatı nəzəriyyəsi. Sıxılmayan özlü mayenin laminar hərəkəti. Kuetta və Puazeyl axını. Stoks və Ozin yaxınlaşmaları. Stoks qoyuluşunda özlü mayedə kürənin hərəkəti. Laminar sərhəd qatı. Blazius məsələsi. Laminar sərhəd qatı nəzəriyyəsində inteqral münasibətlər  və onların istifadəsinə əsaslanan təxmini üsullar. Sərhəd qatının ayrılması hadisəsi. Sərhəd qatının dayanıqlığı. Sərhəd qatı nəzəriyyəsinə əsaslanan axında istilik ötürülməsi. Turbulentlik. Reynolds təcrübəsi. Reynolds tənlikləri. İstiliyin və maddənin turbulent köçməsi. Turbulentliyin yarı empirik nəzəriyyələri. Sərhəd qatındakı sürət profili. Loqarifmik qanun. Turbulentliyin mövcudluğu halında hidromexanikanın tənliklərinin birbaşa ədədi həlli. 
Kavitasiya hadisəsi. Berknes teoremi. Sərbəst və məcburi konveksiya. Bussinesk yaxınlaşması. Qızdırılan müstəvi təbəqənin xətti qeyri-dayanıqlığı. Qəribə attraktor anlayışı. 
4.Yeraltı hidrodinamika. Məsaməli mühitin modelləri. Xətti süzülmə qanunu. Süzülmə sürəti. Qeyri xətti süzülmə qanunları. Ümumiləşmiş Darsi qanunu. İzotermik süzülmənin diferensial tənliyi. Kəsilməzlik tənliyi. Qərarlaşmış süzülmənin diferensial tənlikləri. Başlanğıc və sərhəd şərtləri. Müstəvi radial süzülmə. Sıxılmayan mayenin və qazların qeyri-bircins layda süzülməsi məsələləri və xüsusi hallar. Qeyri-bircins layda müstəvi radial süzülmə. Maye və qazın məsaməli mühitdə qərarlaşmamış süzülməsi.
 5. Fiziki oxşarlıq, modelləşdirmə. Seçilmiş hadisələr sinfi üçün parametrlər sistemi. Əsas və törəmə ölçü vahidləri. Ölçülər düsturu. Fiziki ölçü. Ölçü analizi.  teorem. Fiziki oxşarlığın təyini. Modelləşdirmə. Oxşarlıq meyarları. Eyler, Max, Frud, Reynolds, Struhal, Prandtl ədədləri.       
            FƏSİL 3. QAZ DİNAMİKASI  
 Sıxılan mayenin hərəkəti. Qaz dinamikası .Sıxılan mayedə kiçik həyacanlanmaların yayılması. Dalğa tənliyi. Səs sürəti. Gecikmiş potensial. Doppler effekti. Max konusu. Qaz dinamikası tənlikləri. Xarakteristikalar. Qərarlaşmış hərəkətdə qazın sıxılmasının cərəyan xəttinin formasına təsiri.Laval saplosunun elementar nəzəriyyəsi.Qazların birölçülü qərarlaşmayan  hərəkətində müstəvi,silindirik və sferik dalğalar.Uyğun məsələlərin avtomodel hərəkəti və sinifləri.Qazlarda porşen məsələsi və güclü partlayış məsələləri haqqında.Riman dalğaları.Qyuqonio adiobatı.Çeplen teoremi.Qazlarda detonasiya və yanma məsələləri.Juqe qaydası və onun əsaslandırılması.Güclü kəsilmənin struktur məsələsi. Qazlarda ixtiyari kəsilmənin  parçalanma  məsələsiinin xüsusiyyətləri.ıQazların səsdən sürətli müstəvi stasionar axını. Xarakteristikalar üsulu.Prandtl-Mayer axını. Sıxılmanın çəp  sıçrayışı. Klin və konusun üzərindən səsdən sürətli selin axını.Nazik profilin və fırlanma cisminin üzərindən xətti axın nəzəriyyəsi.Hiper səs sürətli axınlar.Nyutonun müqavimət qanunu. Zərbə nəticəsində qazlarda yaranan dalğanın cisimlərin üzərindən axma anlayışı. Qazın qərarlaşmış, müstəvi, səs sürətindən yüksək sürətlə axını.

    FƏSİL 4.  ELEKTRODİNAMİKA VƏ MAQNİT
    HİDRODİNAMİKASI 
          Maye və qazlarda elektromaqnit hadisələri.  Elektromaqnit sahəsi. Boşluqda  Maksvell tənlikləri. Elektromaqnit sahəsinin keçiricilərlə qarşılıqlı əlaqəsi. Lorens qüvvəsi. Om qanunu. İdeal keçiriciliyi olan mühit. Umov-Poynting vektoru və tənliyi.Keçirici mühit üçün impuls və istilik axını tənlikləri. Maqnit hidrodinamikası tənlikləri. Maqnit sahənin mühitə daxil olması üçün şərtlər. Mayelərin polyarizasiyası və maqnitləşmə konsepsiyası. Maqnit qüvvə borularının xüsusiyyətlərinin əsas qanunauyğunluqları. Cərəyan təbəqəsinin əsas qanunları.

       FƏSİL 5. QAZLARIN VƏ PLAZMANIN KİNETİK       
        NƏZƏRİYYƏSİ 
 Qazların və plazmanın kinetik nəzəriyyəsi. Plazma anlayışının təyini. Debay radiusu. Plazma elektronlarının rəqsi. Plazmada hissəciklərin ayrı-ayrı hərəkəti. Elektronların və ionların maqnitləşmə şərti.
İki hissəcik arasında qarşılıqlı elastiki təsirin dinamikası. Kulon sahəsində səpələnmə. Hissəciklərin paylanması və axın funksiyası. Bolsman tənliyi. Bolsmanın H teoremi. Vlasovun kinetik tənliyi. Qaz qarışıqları üçün Bolsman tənliyi. Çoxkomponentli qazlarda köçmə tənlikləri. Toqquşmalararası intervallar. 
Çepman-Enskoq və momentlər üsulunun əsas fərziyyələri. Mühitin makroskopiklik şərti. Özlülük və istilikkeçirmə əmsalları. Qazların və plazmanın hidrodinamika tənlikləri.         

